
Juänpapilloma Raan (HPV)  
ku wäl ye HPV toom

Na wïc ba kuen wël kɔ̈k alɔŋ juän/kɔ̈m HPV ku wäl  
ye HPV toom/wum ka yï nem hpvvaccine.org.au

Wäl ye HPV toom/wum bï tiit 
guöp käkä:
•	 wɛɛth/tetöök adhiëëth ë wathok wan 90% 

•	 wɛɛth/tetöök kɔ̈k ye HPV yam, cëmën 
wenh/tetök amook, wenh/tetök cul,  
wenh/tetök wath, wenh/tetök mur  
ku wenh/tetök röl

•	 akuöök/anet raan thar.

Yeŋa path kek wäl ye HPV  
toom/wum?

Wäl ye HPV toom/wum apath kek kuat raan cë 
run ka 9 ɣet 25 dööt ku a cëŋ baai Australia. 

Wäl ye HPV toom/wum apath aya kek kɔc dhie 
ye yök ke bï tuɛnytuɛɛny thiääk kek juän HPV lac 
dɔm, cëmën kɔc leŋ gup tuany HIV, kɔc la gup 
tuɛŋtuɛɛŋ ku röör röt guac kek röör.

Yen HPV ye kë yïndä?

Juän/Kɔ̈m HPV ee juän/kɔ̈m kɔc lac dɔm.

Raan a lëu bë liääp/luaŋ juän HPV tɛ̈ gɔɔt 
dɛ̈l de dɛ̈l raan leŋ guöp juäi kaam looi 
kek guëëc. 

Kɔc juääc rɛ̈ɛ̈r ke leŋ kɔc ye kek röt guac 
aa bï juän/kɔ̈m HPV dɔm piër den yic 
ebën.

Juän/kɔ̈m HPV ee kuat raan dɔm ka cïn 
atëkthok alɔŋ ducëëk/kuat ë raan ku  
alɔŋ guëëc nhiɛɛr raan. 

Juän/Kɔ̈m HPV ee rot kual kɔc gup ka  
cïn kën ye nyuɔɔth raan guöp ku a ye  
riɛl ë guöp cuɔp wei. 

Kaam dɛ̈t, na liu riɛl cop yen wei guöp 
yic, ka juän/kɔ̈m HPV a bïï tuɛnytuɛɛny 
leŋ yiic wɛth/tetök. 

Yïn a lëu ba yök juän/kɔ̈m 
HPV dhɔ̈l kä: 

•	 kaam gɔɔc/jɔɔkë yïn guëëc

•	 tɛ̈ yïn rot guac/lööm kek raan tök 

•	 tɛ̈ cië yïn ceŋ kaam bär yic ka cïn raan 
cï wek röt guac.

Na yen wäl ye HPV toom/wum 
ye kɔc toom yeen abac?
Wäl ye HPV toom a ye kɔc leŋ ruön 12 ɣet 
25 toom/wum abac dhël wëëu ë Lon Tuöm 
Baai.  

Na cɔkalɔn ye kɔc toom/wum wäl ye HPV 
toom abac, ka wëëu ë kaamamat aa lëu bë 
ke cɔɔl. Thiëc raandun aguir kɔc toom/wum 
akeunhom. Na yïn ye raan ŋuɛ̈ɛ̈n cë ruön  
25 waan, wälä kan Medïkɛ̈ɛ̈r a liu tɛ̈n yïïn,  
ka tɛkdä bë yï cɔɔl wëëu toom/wum yïn wäl  
ye HPV toom/wum. 

Ye tɛ̈no bï ɣa toom/wum thïn 
wäl ye HPV toom/wum?
Mïth ë Australia leŋ ruön 12 ɣet 13 aa ye 
toom/wum wäl ye HPV toom/wum panpiööc 
ku aa ye toom thïn abac dhël lon looi majilith 
akeunhom.

Aya, a lëu bë yï toom/wum wäl ye HPV toom/
wum panakïm akeunhom, pan aguir kɔc  
toom/wum akeunhom ku dukäänwal yiic. 

Na yen ye kɔc toom/wum wäl 
arak dä?
Kɔc juääc aa ye tuöm tök gua lëu tɛ̈ toom/wum 
keek wäl ye HPV toom. Kɔc cïn gup riɛl aa lëu 
bë keek toom/wum arak diäk, ku aa bë toom 
pɛ̈y ka dhëtem yiic. 

Na yen ŋö bë rot looi tɛ̈ këc 
ɣɛɛn toom/wum wäl ye HPV 
toom? 
Tɛ̈ këc yïïn wälä tɛ̈ këc manh du toom/wum 
wäl, ka lëu bë yï lac toom/wum abac tɛ̈n raan 

këc ruön 25 waan dhël lon tuöm ye majilith 
akeunhom looi, dhël akïm akeunhhom wälä 
dukäänwal.

Na ɣɛɛn ba ŋic kadä lɔn cï  
ɣɛɛn toom/wum thɛɛr wäl  
ye HPV toom?
Wal ye HPV toom/wum aa ye gät piny Athör 
ë Tuöm Baai Australia (AIR) yic. Yïn leŋ riɛl bï 
yïn tuöm cï yïn kaŋ toom thɛɛr yök kan duun 
Medïkɛ̈ɛ̈r kɔ̈u lɔ̈kaɣukar tɛ̈ ŋɛɛny yïn app 
MyGov wälä tɛ̈ thiëëc yïn akiëm du wälä aguir 
kɔc toom/wum akeunhom bë wïc tɛ̈n yïn. 

Yïïn apath ba ya rëër ka yï loi 
Cɛɛth ë Wathok, cɔkalɔn cï yï 
toom/wum wäl ye HPV toom
Tuöm cï raan toom wäl ye HPV toom a ce kuat 
tuɛnytuɛɛny ye HPV yam leŋ yic wenh wathok 
gɛ̈l wei ebën. 

Cɛɛth ë Wathok a ye looi bë juän HPV wïc raan 
guöp ku cɛɛth kën a lëu bï kɔc wën rɛ̈ɛ̈r ke bï 
wenh wathok dɔm lac yök.

Yïïn apath ba Cɛɛth ë Wathok ya looi kuat tɛ̈ cï 
run ka dhiëc tuööm tɛ̈ ye yïn raan tɔ̈u kalä:

•	 tik wälä raan leŋ wathok

•	 leŋ ruön 25 ɣet 74, ku

•	 ku a leŋ raan cë kaŋ guëc ke yeen ku ye 
kuat raan cïn atëkthok alɔŋ ducëëk.

Na wïc lëk kɔ̈k ka yïn nem:  
www.cancervic.org.au/cervical

Na yïn leŋ kë wïc ba thiëëc alɔŋ wäl ye HPV toom/wum, 
ka yï jam kek akiëm du wälä jaam kek kɔc kɔc toom/
wum akeunhom rin bïk yïïn lɛ̈k wël kɔ̈k.

